
Um REDCap 
REDCap (Research Electronic Data Capture) forritið er notað í Heilbrigðisvísindum víða um heim til að 

safna gögnum (t.d. með könnunum) og halda utan um gögn (t.d. heilbrigðisgögn). REDCap er vel til 

þess fallið að halda utan um smærri og stærri verkefni, en hægt er að stilla upp verkefnadagatali og 

tímaætlunum innan hvers verkefnis. REDCap er öflugt að því leyti að hægt er að stilla upp nánast 

hverslags rannsóknarverkefnum sem er og margvísleg stillingaratriði í boði. 

Rannsakendur við Heilbrigðisvísindasvið geta sótt um að fá aðgang að REDCap í gegnum Þorvarð Jón 

Löve á thl@hi.is. Athugið að forritið er ekki þjónustað innan Háskólans, heldur er það undir notendum 

komið að finna út úr tæknilegum atriðum – t.d. með hjálp þessara leiðbeininga. 

Það tekur ívið lengri tíma að læra á REDCap en önnur sambærileg spurningakannanaforrit (Question 

Pro, Qualtrics, Survey Monkey), og rétt að gefa sér góðan tíma við það. Það er ekki aðgengilegt við 

fyrstu sýn.  

Hvernig bý ég til nýtt verkefni? 

1. Á upphafssíðu REDCap: Veljið  

2. Skráið inn titil verkefnis og veljið síðan tilgang þess í felliglugganum. 

o Ef Rannsókn er valin þarf að tilgreina hvers konar rannsókn um ræðir. 

o Ef Annað er valið þarf að tilgreina hver tilgangur verkefnis sé. 

3. Veljið næst eina af eftirfarandi stillingum fyrir verkefnið. 

o Búa til autt verkefni 

o Hlaða upp REDCAp verkefna XML skrá 

o Nota sniðmát 

Algengast er að velja Búa til autt verkefni en REDCap býður annars líka upp á ýmiskonar 

sniðmát sem notandinn getur þá byggt sitt verkefni á. 

 

Hvernig bý ég til afrit af verkefni? 
1. Veljið Upphafssíða verkefnis undir Project Home and Design. 

 

2. Veljið flipann  efst á síðunni. 

3. Veljið Afrita verkefnið undir Afrita eða taka öryggisafrit af verkefninu. 

Hvernig bý ég til og virkja nýja könnun? 
Áður en hægt er að búa til nýja könnun í REDCap þarf að vera búið að búa til verkefni.  

1. Veljið verkefnið sem könnunin á að tilheyra undir Verkefnin mín. 

2. Undir Aðalstillingar verkefnis, virkjið það að nota kannanir í verkefninu. 

 

 

3. Veljið næst Designer vinstra megin á síðunni undir Project Home and Design. 

 

Önnur leið er að velja  undir Hannaðu gagnasöfnunartækin þín 

& virkjaðu kannanirnar þínar sem leiðir á sömu síðu. 

4. Veljið Virkja undir Virkja sem könnun. 

o Hér er einnig hægt að breyta nafni tækisins (þ.e. könnunarinnar) með því að smella á 

 og næst  



 

 

5. Þá birtist stillingarsíða könnunarinnar. Þar er t.d. hægt að breyta titli könnunarinnar (Ath. 

þetta er ekki og þarf ekki að vera sama heiti og er á könnuninni sem birtist á síðunni á undan. 

Sjá lið 4), skrifa inngangstexta að könnuninni, setja inn lógó, breyta letri, þema og fleira. 

Veljið að lokum Vista breytingar. 

6. Nú er hægt að hefja hönnun könnunarinnar með því að smella á nafn könnunarinnar undir 

Gagnasöfnunartæki. 

Hvernig bý ég til nýja spurningu (svæði)? 

1. Byrjið á því að fara í   og veljið könnunina. 

2. Til þess að búa til nýja spurningu er annað hvort smellt á  eða 

. Helsti munurinn er sá að ef búa á til spurningafylki (question matrix) er 

hið síðarnefnda valið.  

o Ástæðan fyrir því að í REDCap notar orðið svæði í stað spurningar er sú að hægt er 

að bæta við hlutum sem eru ekki eiginlegar spurningar. T.d. er hægt að setja inn 

svæði sem inniheldur aðeins lýsandi texta, mynd eða myndband (sjá nánar í lið 3). 

3. Þegar Bæta við svæði er valið þarf að velja tegund spurningarinnar í felliglugganum sem 

birtist. 

o Textarammi (stuttur texti, númer, dags/tími, ...): Stakur textareitur fyrir stuttan 

texta. Hér er einnig hægt að búa til spurningu sem biður um dagsetningu, tíma, 

netfang eða tölugildi. 

o Athugasemdareitur (Efnisgreinar): Stór textareitur fyrir lengri texta.  

o Reiknað svæði: Hér er hægt að skilgreina reikniformúlu sem byggir á svörum annarra 

spurninga. 

o Fjölval – Fellilisti (Stakt svar): Fellilisti með valmöguleikum þar sem aðeins er hægt að 

velja einn svarkost.  

o Fjölval – Radio hnappar (Stakt svar): Fjölvalsspurning þar sem aðeins er hægt að velja 

einn svarkost.  

o Gátreitir – (Mörg svör): Fjölvalsspurning þar sem hægt er að velja fleiri en einn 

svarkost (gjarnan kallað checkboxes á ensku). 

o Já – Nei: Tvíkostaspurning með svarkostunum „Já“ og „Nei“. Svarkostirnir eru 

sjálfvirkt kóðaðir sem: 1 = „Já“ og 0 = „Nei“. 

o Rétt – Rangt: Tvíkostaspurning með svarkostunum „Rétt“ og „Rangt“. Svarkostirnir 

eru sjálfvirkt kóðaðir sem: 1 = „Rétt“ og 0 = „Rangt“. 

o Undirskrift (dragðu undirskriftina með mús eða fingri): Gerir þátttakanda kleift að 

teikna undirskriftina sína með mús eða fingri eftir því sem við á. 

o Skjalaupphleðsla (fyrir notendur til að hlaða upp skjölum): Gerir þátttakanda kleift 

að hlaða upp skjali. 

o Sleði / Sjónrænn renniskali: Gerir þátttakanda kleift staðsetja svar sitt með því að 

draga „sleða“ upp og niður kvarðann (gjarnan kallað visual analog scale (VAS) á 



 

ensku). Sjálfvirkt eru gildin kóðuð frá 0 upp í 100 en því er hægt að breyta ásamt 

orðagildum á ásum og í miðju. 

o Lýsandi texti (með mynd/myndbandi/hljóði/viðhengi, valkvætt): Hér er hægt að 

setja inn lýsandi texta og/eða setja inn viðhengi með mynd, skrá eða hljóðupptöku. 

Einnig er hægt að setja inn hlekk á YouTube myndband og láta það birtast á síðu 

könnunarinnar eða í nýjum glugga. 

o Byrja á nýjum hluta (með valfrjálsum texta): Hér er ekki um eiginlega 

„spurningategund“ að ræða heldur er þetta valið til þess að búa til nýjan hluta 

(section) í könnuninni. Þetta býr til lárétta línu í öðrum lit sem afmarkar efni 

könnunarinnar. Einnig er hægt að bæta við texta ef vill. 

„Byrja á nýjum hluta“ er einnig valið ef búa á til nýja síðu í könnuninni. Athugið að 

þá þarf einnig að fara í stillingar könnunarinnar og breyta stillingunni á 

í Einn hluti á hverri síðu (margar síður).  

4. Segjum að við viljum búa til opna spurningu fyrir stutt svar og veljum þá Textarammi (stuttur 

texi, númer, dags/tími, ...).  

o Spurningin er skrifuð inn í gluggann undir Merki svæðis og svarkostirnir í gluggann 

þar fyrir neðan (Valmöguleikar(einn valmöguleiki í hverja línu)).  

o Búa þarf til lýsandi breytuheiti fyrir spurninguna og slá það í reitinn undir Nafn 

breytu. Ekki er mælt með því að haka í reitinn sem gerir það að verkjum að breytur 

fái sjálfgefin breytuheiti. 

o Hjá Staðfesting er hægt að skilgreina ef svar á að vera á tilteknu formi (t.d. 

dagsetning, tími, bókstafir, tala á tilteknu bili o.s.frv.) 

o Þar fyrir neðan hjá Nauðsynlegt er hægt er að krefja svarendur um svar við 

spurningunni með því að velja „Já“. Ef það er gert þá geta svarendur ekki haldið 

áfram í könnuninni án þess að veita svar við viðkomandi spurningu. 

o Ef spurningin spyr um persónugreinanlegar upplýsingar er hægt að haka í „Já“ hjá 

Auðkenni. Þegar gögn eru flutt út úr REDCap er boðið upp á að af-auðkenna gögnin. 

o Sérsniðin stilling: Hér er hægt að stilla hvar og hvernig svareitur eða svarkostir birtast 

miðað við spurninguna.  

o Hjá Svæðisathugasemd er svo hægt að slá inn stuttan texta sem birtist í minna letri 

niðri í vinstra horni svæðisins. 



 

 

 

Opinn textareitur sem svarkostur í fjölvalsspurningu 
T.d. þegar einn af svarkostunum á að vera “Annað” og bjóða á upp á opinn textareit þar sem 

svarandi getur skrifað inn svar sitt eða nánari útskýringu. 

1. Byrjað er á því að búa til nýja fjölvalsspurningu (Fjölval - Radio hnappar (Stakt svar)). Skrifið 

inn spurninguna og svarkostina og vistið. 

o Ef ekkert á að standa í svarkostinum þar sem opni svarreiturinn á að vera er honum 

bara gefið kóðunargildi (sjá svarkost 6 á myndinni fyrir neðan). Ef einhver 

texti/orðagildi á að fylgja textareitnum (eins og t.d. “Annað”) er búinn til svarkostur 

með því (sjá svarkost 5 á myndinni fyrir neðan). 



 

 

2. Búið næst til aðra spurningu en nú af tegundinni Textarammi (stuttur texti, númer, 

dags/tími, …).  

o Ekki þarf að skrifa neitt undir Merki svæðis hér en gefa þarf spurningunni lýsandi 

nafn undir Nafn breytu sem tengir hana við fjölvalsspurninguna. Vistið. 

 

3. Farið nú aftur inn í fjölvalsspurninguna (  Breyta) og skráið breytuheiti spurningarinnar 

með opna textareitnum í slaufusviga hjá þeim svarkosti þar sem hann á að birtast. Vistið. 



 

 

Hér má sjá hvernig þetta lítur út: 

 

Ef vill, þá er hægt að láta textarammann aðeins birtast ef að tiltekinn svarkostur er valinn. Það er 

gert með eftirfarandi hætti: 

4. Ýtið á grænu örina (  Skilyrtar spurningar) hjá seinni spurningunni (textarammanum). 

5. Veljið Draga-og-Sleppa rökfærslusmiður. Dragið næst svarkostinn í fjölvalsspurningunni sem 

á að innihalda textareitinn og dragið hann yfir í gluggann hægra megin. Vistið. 



 

 

 

Branching (skilyrtar spurningar) 
Branching er notað ef aðeins á að birta spurningu að því gefnu að einhverri annarri spurningu sé 

svarað með tilteknum hætti. Tökum dæmi: Segjum að við ætlum að leggja fyrir spurningarnar tvær 

hér fyrir neðan. 

 

Við myndum vilja að seinni spurningin („Hvers konar líkamsrækt stundar þú?“) birtist aðeins þeim 

sem velja „Já“ við fyrri spurningunni („Stundar þú líkamsrækt?“). 

1. Veljið grænu örvarnar hjá spurningunni sem á aðeins að birtast undir ákveðnum skilyrðum 

(seinni spurningin í dæminu hér fyrir ofan). 



 

2. Þá birtist nýr gluggi þar sem hægt er að velja um tvær aðferðir: Ítarleg málskipan skilyrtra 

spurninga og Draga-og-Sleppa rökfærslusmiður. Fyrir flesta notendur dugar seinni aðferðin. 

Sú fyrri er flóknari og ekki mælt með að nota hana nema fyrir vana notendur. 

3. Dragið skilyrðið fyrir því að spurningin birtist yfir í gluggann hægra megin og vistið. 

o Ef valin eru fleiri en eitt skilyrði þarf að passa að tilgreina hvort öll eða bara sum 

þeirra þurfi að vera uppfyllt til að spurning birtist. 

 

Svona myndi þetta þá líta út áður en svarkostur er valinn í fyrri spurningunni: 

 

Og svona myndi þetta birtast þegar búið er að velja branching svarkostinn: 



 

 

 

Hvernig læt ég tiltekinn svarkost ljúka könnun? (Survey Stop Action) 
Þegar láta á tiltekinn svarkost leiða til þess að könnun ljúki.  

1. Byrjið á því að búa til spurninguna sem á að geta leitt til þess að könnun ljúki.  

o Þessa aðgerð er hægt að gera með spurningagerðunum Fjölval - Fellilisti (Stakt svar), 

Fjölval Radio hnappar (Stakt svar), Gátreitir (Mörg svör), Já - Nei og Rétt - Rangt. 

2. Veljið rauða stopp merkið (  Stop Action for Surveys) hjá spurningunni. 

o Þessa aðgerð er aðeins hægt að gera þegar búið er að virkja könnunina. 

3. Þá opnast eftirfarandi gluggi. Veljið þann svarkost sem á að leiða til þess að könnun ljúki. 

Vistið. 

 

4. Til þess að breyta þeim skilaboðum sem svarandi fær þegar könnun lýkur er ýtt á Stillingar (

) ofarlega á síðunni þar sem könnunin er sett upp (undir Designer -> Velja 

könnun). Þar er skrunað niður þar til eftirfarandi kemur upp: 



 

 

Og þá eru skilaboðin skrifuð inn í svæðið við hliðina á Alternate Survey Completion Text 

(optinal). 

 

Hvernig bý ég til auðkenni fyrir þátttakendur? 
T.d. ef tengja þarf svör ákveðinna þátttakenda saman. 

1. Veljið Survey Distribution Tools undir Gagnaskrá vinstra megin á síðunni. 

 

2. Veljið flipann Listi yfir þátttakendur. 

3. Veljið Bæta við þátttakendum → Skráið inn netföng þátttakenda → Veljið Bæta við 

þátttakendum. 

4. Veljið Virkja undir Auðkenni þátttakanda í töflunni → Skráið inn auðkenni fyrir hvern 

þátttakanda. 

5. Veljið Semja þátttökubeiðni → Semjið tölvupóst og breytið stillingum → Senda boð. 

 

Hvernig bý ég til hlekk á könnun? 
Hér sýnt hvernig búa má til hlekk á könnunina sem hægt er að nota til þess að senda út á 

þátttakendur. Á meðan könnun er enn á hönnunarstigi þá er þetta einnig besta leiðin til þess að 

athuga hvernig hún birtist þátttakendum. 

1. Byrjið á því að athuga hvort að það sé ekki örugglega búið að virkja könnunina. 

2. Veljið næst Survey Distribution Tools undir Gagnaskrá. 



 

 

3. Og þá má strax sjá hlekkinn hjá Opinn hlekkur á könnun. Þarna er einnig hæg að búa til 

sérsniðinn hlekk ef vill. 

 

Gera svarendum kleift að vista könnun og halda áfram síðar 
Hægt er að gera svarendum kleift að vista svörin sín og halda áfram að svara síðar. Þetta bætir hins 

vegar örlitlu flækjustigi við könnunina og því er aðeins mælt með því að nota þennan valkost ef 

könnun er löng og krefst mikils tíma af hálfu svaranda. 

1. Veljið Designer vinstra megin á síðunni undir Project Home and Design. 

 

2. Veljið Stillingar undir Valmöguleikar tengdir könnun. 

 
3. Finnið valkostinn Leyfa valmöguleikann ‘Vista og halda áfram síðar‘? og veljið Já í 

felliglugganum. Munið að vista breytingarnar neðst á síðunni. 

 

Nú mun eftirfarandi hnappur birtast á síðum könnunarinnar: 

 

Ef svarandi ýtir á hnappinn mun eftirfarandi gluggi birtast með sérstökum staðfestingarkóða: 



 

 

Þegar svarandinn ýtir á Loka í glugganum hér fyrir ofan mun birtast ný síða. Þar birtist aftur kóðinn til 

áminningar og einnig upplýsingar um vefslóðina sem þarf til þess að komast aftur inn í könnunina í 

framtíðinni: 

• Ef svarandinn fékk aðgang að könnuninni í tölvupósti þá mun standa að nýr tölvupóstur hafi 

verið sendur með hlekk á vefslóð þar sem viðkomandi getur haldið áfram með könnunina. 

Þessi hlekkur er sá sami og viðkomandi fékk sendann í upphaflega þátttökuboðinu. 

• Ef svarandinn fékk aðgang að könnuninni með opnum hlekk þá er hægt að óska eftir því að 

REDCap sendi sér tölvupóst sem inniheldur hlekk með vefslóðinni. 

Þegar svarandi vill svo halda áfram með könnunina þá ýtir hann á hlekkinn sem hann fékk sendann í 

tölvupósti. Þá opnast vefsíða þar sem þarf að slá inn staðfestingarkóðann. Ef réttur staðfestingarkóði 

er sleginn inn mun viðkomandi fá aðgang að könnuninni. Öll svör sem áður var búið að færa inn 

munu enn vera til staðar. 

 

 

 

Hvernig eyði ég færslum? 
Hægt er að eyða einstaka færslum (t.d. svörum þátttakenda) ef þú hefur réttindi til þess. Tvær leiðir 

eru mögulegar: 

Leið 1 

1. Veljið Yfirlit yfir stöðu færslna undir Gagnaskrá vinstra megin á síðunni. 

 

2. Veljið þá færslu sem á að eyða. 



 

 

3. Smellið á  og veljið Delete record (all forms). 

Leið 2 

1. Veljið Eyða / Bæta við færslum undir Gagnaskrá vinstra megin á síðunni. 

 

2. Veljið þá færslu sem á að eyða í felliglugganum: 

 

3. Smellið á  og veljið Delete record (all forms). 

Hvernig næ ég í gögn fyrir tiltekna könnun? 
1. Veljið Rauntíma innflutningur gagna undir Forrit vinstra megin á síðunni. 

2. Þá birtist taflan hér fyrir neðan. Veljið Gerðu valið sérsniðið og undir Verkfæri er könnunin 

valin. 

 

3. Velja Útflutningsgögn → Velja útflutningssnið og breyta stillingum → Velja Útflutningsgögn. 

4. Þá birtist eftirfarandi gluggi. Til þess að hlaða gögnum niður þarf að smella á merkið sem 

búið er að draga rauðan hring utan um á myndinni að neðan. 



 

 

 

 

 

 

Hvernig breyti ég notendaréttindum? 
1. Veljið Réttindi notenda undir Forrit vinstra megin á síðunni. 

 

2. Smellið á notendanafn þess notanda sem á að breyta réttindum fyrir. Þá birtist eftirfarandi 

gluggi. Veljið Breyta notendaréttindum. 



 

 

 

 


